
Najugaq qimannagu inunnik isumaginninnermut siunnersortitut ilinniagaqalernissaq 

anguniarlugu suliamik aallartitsinissamik periarfissaqaleqqullugu Naalakkersuisut 

peqquneqarnissaannik apeqquteqaat aallaavigalugu oqallinnermik siunnersuut. 

Naleraq 

 

Apeqquteqaat aallaavigalugu oqallisissiassatut siunnersuutit Naalakkersuisunik 

peqqusissutigisinnaanngikkaluarigut Atassummiit siunertaq taperserusupparput. Isumaqataavugullu 

nunatsinni inunnik isumaginninnermut siunnersortit amigaataanerat pillugu najugaq qimannagu 

ilinniarfimmik pilersitsisoqartariaqartoq. 

 

Pingaaruteqarluinnarporlu inunnik isumaginninnermut siunnersortitut ilinniagaq pitsaasuunissaa 

qaffasissumillu inissisimanissaa. Ajoraluartumimmi naliliinerluttoqartarpoq pikkorlunnerup 

kinguneranik. Inuit inuunerannut tunngammat pitsaasumik qaffasissumillu ilinniagaq 

aallunneqartariaqarpoq. 

 

Naatsumik oqallisissiaq isumaqatigalugu Atassummiit suleqataaffiginissaanut piareersimavugut. 

